                         ԱՄՓՈՓԱԹԵՐԹ
«Հայաստանի Հանրապետության կառավարության 2003 թվականի հունվարի 23-ի N 175-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման վերաբերյալ ստացված դիտողությունների և առաջարկությունների
	1․  ՀՀ առողջապահության նախարարություն
	19․06․2023

	
	ԱԱ/02.2/14168-2023

	     Նախագծի վերաբերյալ ամբողջական կարծիք ներկայացնելու նպատակով, վերջինս լրացուցիչ քննարկվում է Առողջապահության նախարարության  խորհրդատուների հետ` մասնագիտական դիրքորոշում ստանալու համար: 

     Արդյունքները  Ձեզ կներկայացվեն լրացուցիչ:
	

	2․  ՀՀ ֆինանսների նախարարություն
	23․06․2023

	
	01/34-1/12450-2023

	Դիտողություններ և առաջարկություններ չկան։
	

	3․  ՀՀ էկոնոմիկայի նախարարություն
	23․06․2023

	
	01/11735-2023

	Առաջարկություններ և առարկություններ չկան
	

	4․  ՀՀ մարդու իրավունքների պաշտպան
	03․07․2023

	
	01/13.2/2272-2023

	Հարկ եմ համարում նշել, որ ներկայումս ընթանում են աշխատանքային քննարկումներ Մարդու իրավունքների պաշտպանի աշխատակազմի և Ներքին գործերի նախարարության հետ՝ «Հայաստանի Հանրապետության կառավարության 2003 թվականի հունվարի 23-ի N 175-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի մի շարք դրույթների վերաբերյալ: 

Հաշվի առնելով վերոհիշյալը՝ առաջարկում ենք Նախագծի վերաբերյալ Մարդու իրավունքների պաշտպանի կարծիքը ներկայացնել երկուստեք փոխհամաձայնեցված տարբերակի շրջանառության փուլում:
	Ընդունվել է

	5.   ՀՀ առողջապահության նախարարություն
	06․07․2023

	
	ԱԱ/02.2/14827-2023

	1.
Նախագծի հավելվածի 23-րդ կետի 2-րդ ենթակետի հետ կապված հարկ է նշել, որ համաձայն Առողջապահության նախարարի 01.02.2022թ. թիվ 06-Ն հրամանով հաստատված բնակչության առողջության պահպանման և բարելավման ծրագրերի շրջանակում պետության կողմից երաշխավորված անվճար և արտոնյալ պայմաններով տուբերկուլոզային բժշկական օգնության և սպասարկման կազմակերպման և իրականացման չափորոշչի 3-րդ գլխի 28-րդ կետի` տուբերկուլոզով պացիենտների հետբուժական շարունակական հսկողությունը (լաբորատոր-գործիքային  հետազոտություններ և մասնագիտական խորհրդատվություն)  կազմակերպվում է ՏԲ կաբինետների կողմից բուժման բարեհաջող ավարտից հետո երկու տարվա ընթացքում: Հաշվի առնելով վերոնշյալը, բուժման բարեհաջող ելքի դեպքում (կրկնահիվանդացության կամ նոր վարակի դեպքում ակտիվ տուբերկուլոզի բացակայություն), մնացորդային փոփոխություններով ոստիկանության ծառայողները  կարող են պիտանի ճանաչվել ծառայության համար համապատասխան հետազոտությունները անցնելու պարագայում:
	Ընդունվել է

	2.
Հաշվի առնելով, որ Նախագծի հավելվածի «Հոգեկան և վարքային խանգարումների, հոգեբանական առանձնահատկություններ» բաժնի 1-9 կետերում (բացառություն է նախատեսվել միայն 9-րդ կետի 4-րդ ենթակետի 2-րդ աղյուսակում) սահմանվում է ոչ պիտանի ծառայությանը, ապա անհրաժեշտություն չկա այն բաժանել տարբեր հիվանդությունների խմբերի: Այնուհանդերձ, տարանջատելու պարագայում առաջարկվում է 8-րդ ենթակետում ավելացնել F80-89  ախտորոշումները: Ինչ վերաբերում է նույն բաժնի 9-րդ կետի 4-րդ ենթակետի 2-րդ աղյուսակով նախատեսված պիտանիության սահմանմանը, ապա գտնում ենք, որ թե՛ նոր ընդունվողների, թե՛ ոստիկանության ծառայողների պարագայում հոգեակտիվ նյութերի էպիզոդիկ գործածման դեպքում անձը պետք է ոչ պիտանի լինի ոստիկանությունում ծառայելու համար:
	Ընդունվել է

	3.
Նախագծի հավելվածի 1-ին բաժնում ներառված Z55 և Z73 ախտորոշումները չեն համարվում հոգեկան և վարքային խանգարումներ կամ հոգեբանական առանձնահատկություններ։ Առաջարկվում է դրանք ընդգրկել առանձին բաժնում։
	Չի ընդունվել
Z55 և Z73 ախտորոշումները իրապես չեն համարվում հոգեկան և վարքային խանգարումներ, սակայն առանձին բաժին սահմանելու անհրաժեշտություն չենք տեսնում, քանի որ նշված ախտորոշումները առավել կիրառելի են 2-րդ հավելվածի 1-ին հոդվածին։

	4.
Նախագծի հավելվածի 18-րդ կետը առաջարկվում է լրացնել նոր 2-րդ ենթակետով` հետևյալ բովանդակությամբ.

«

2)  լաբորատոր-գործիքային ախտորոշիչ հետազոտություններով հաստատված լավացում, առանց ֆունկցիայի խանգարման
պիտանի են ծառայությանը

պիտանի են ծառայությանը

» :
	Ընդունվել է

	5.
Նախագծի հավելվածի 19-րդ կետի 1-ին ենթակետում «ենթարկվող» բառից հետո ավելացնել «ծանր բարդություններով» բառերը:
	Ընդունվել է

	6.
Նախագծի հավելվածից հանել «անգիոտրոֆոնևրոզ» բառը, հաշվի առնելով այն հանգամանքը, որ ՀՄԴ-10-ում առկա չէ «անգիոտրոֆոնևրոզ» հասկացությունը:
	Ընդունվել է

	7.
Նախագծի հավելվածում «զորակոչիկ» բառը փոխարինել համապատասխան բառով:
	Ընդունվել է

	8.
Նախագծի հավելվածի 8-րդ բաժնի 89-րդ կետի 4-րդ ենթակետի 1-ին և 2-րդ սյունակների «պիտանի չեն ծառայությանը» ձևակերպումը փոխարինել «պիտանի են ծառայությանը» ձևակերպմամբ: Նույն բաժնի 91-րդ կետի 2-րդ սյունակում, 93-րդ կետի 2-րդ և 3-րդ սյունակներում նույնպես «պիտանի չեն ծառայությանը» ձևակերպումը փոխարինել «պիտանի են ծառայությանը» ձևակերպմամբ: 
	Ընդունվել է ի գիտություն
Փոփոխությունները հնարավոր կլինեն կատարել լրացուցիչ ուսումնասիրություններից հետո։

	9.
Նախագծի հավելվածի 94-րդ կետը խմբագրել հետևյալ բովանդակությամբ.

«

94.
Սիֆիլիս(А50, А53)
 
 
 
1) երրորդային, բնածին, նյարդային և ընդերային, 

պիտանի չեն ծառայությանը

պիտանի չեն ծառայությանը

 
2) առաջնային, երկրորդային, վաղ և ուշացած գաղտնի, շճակայուն

պիտանի են ծառայությանը

պիտանի են ծառայությանը

»:
	Ընդունվել է ի գիտություն
Փոփոխությունը հնարավոր կլինի կատարել լրացուցիչ ուսումնասիրություններից հետո։

	10.
Նախագծի հավելվածի «Մաշկի և ենթամաշկային բջջանքի և լորձաթաղանթի հիվանդությունների» նկարագրական մասում տառային դասակարգումը փոխարինել թվային դասակարգմամբ, քանի որ աղյուսակում հիվանդությունները ներկայացված են թվային համարակալմամբ: 
	Ընդունվել է ի գիտություն
Փոփոխությունը հնարավոր կլինի կատարել լրացուցիչ ուսումնասիրություններից հետո։

	11.
Նախագծի հավելվածի նկարագրական մասի 91-րդ հոդվածից հանել «Ոչ խրոնիկական մաշկախտների պարագայում ամբողջական բուժումը հաջող ավարտելու դեպքում կարող է ճանաչվել պիտանի՝ ռազմաուսումնական հատատությունում ուսանելու համար։» նախադասությունը և 92-րդ հոդվածը ամբողջությամբ:
	Ընդունվել է ի գիտություն
Փոփոխությունները հնարավոր կլինեն կատարել լրացուցիչ ուսումնասիրություններից հետո;

	12.
Նախագծի հավելվածի «Սեռական ճանապարհով փոխանցվող հիվանդությունների» նկարագրական մասում հոդված 93-ը և 94-ը շարադրել հետևյալ բովանդակությամբ.

«Սեռական ճանապարհով փոխանցվող վարակիչ հիվանդություններ (սեռավարակներ) ունեցող նոր ընդունվողները պիտանի են ծառայությանը բուժումից հետո: Սիֆիլիսով ոստիկանության ծառայողները և նոր ընդունվողները ուղարկվում են բուժման: Բուժման հատուկ կուրսի լրիվ ընդունումից և շճաբանական եռակի հետազոտությամբ հիվանդությունը չհայտնաբերելուց հետո կամ առաջնային և երկրորդային թարմ և կրկնվող սիֆիլիսով պացիենտների բուժման կուրսն ամբողջությամբ հաջող ավարտելուց հետո բոլոր սյունակներով ճանաչվում են պիտանի ծառայության համար:»:
	Ընդունվել է ի գիտություն
Փոփոխությունները հնարավոր կլինեն կատարել լրացուցիչ ուսումնասիրություններից հետո;

	Միաժամանակ առաջարկվում է Նախագծի 1-ին կետի 3-րդ ենթակետի «հետևյալ» բառը փոխարինել «նոր» բառով` հաշվի առնելով, որ գործող որոշման հավելվածը նոր խմբագրությամբ շարադրվում է նախագծի հավելվածով: Ինչպես նաև Նախագծի հավելվածում «հիվանդ» բառը փոխարինել «պացիենտ» բառով:
	Ընդունվել է մասամբ

Նախագծում «հիվանդ» բառը գործածված է ոչ թե հիվանդությամբ տառապող անձ՝ պացիենտ իմաստով, այլ որևէ հիվանդությամբ տառապել, հիվանդ լինել իմաստով։ 

	6.   ՀՀ առողջապահության նախարարություն
	06․07․2023

	
	ԱԱ/02.2/15531-2023

	Առաջարկվում է Կառավարության «Հայաստանի Հանրապետության կառավարության 2003 թվականի հունվարի 23-ի N 175-Ն որոշման մեջ փոփոխություններ և լրացում կատարելու մասին» որոշման նախագծի հավելվածի 18-րդ կետը խմբագրել հետևյալ բովանդակությամբ.

«Վիճակ` տարած սուր վարակային, մակաբուծային հիվանդություններից հետո (А00-А09, А20-А28, А31-А49, А68, А69.2, А75-А79, А90-А99, В00-В09, B15-B19, В25-В34, В50-В64, В65-В83, B95-97, В99)»:
	Ընդունվել է

	7․  ՀՀ արդարադատության նախարարություն
	20․07․2023

	
	01/27.2/33885-2023

	1. «Հայաստանի Հանրապետության կառավարության 2003 թվականի հունվարի 23-ի թիվ 175-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 3-րդ ենթակետում «հետևյալ» բառն առաջարկում ենք փոխարինել «նոր» բառով:
	Ընդունվել է

	2. Նախագծով նոր խմբագրությամբ շարադրվող հավելվածի (այսուհետ՝ Հավելված) վերևի աջ անկյունում անհրաժեշտ է լրացնել նաև Հայաստանի Հանրապետության կառավարության 2003 թվականի հունվարի 23-ի թիվ 175-Ն որոշման հավելված 2-ի վավերապայմանները:
	Ընդունվել է

	3. Հավելվածում անհրաժեշտ է վերանայել կետերի, ենթակետերի և պարբերություների համարակալումը, իսկ չհամարակալվածները համարակալել՝ նկատի ունենալով  «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։
	Ընդունվել է

	8․  ՀՀ վարչապետի աշխատակազմ սոցիալական վարչություն
	

	
	

	1. նախագծի 2-րդ կետում առաջարկում ենք «ա.» ենթակետով նշել, որ որոշման N 1 հավելվածի վերնագրից ևս անհրաժեշտ է հանել «մասնագիտական և» բառերը, և ըստ այդմ խմբագրել նախագծի 2-րդ կետի համարակալումը.
	Ընդունվել է

	2. նախագծի 2-րդ կետի «բ» ենթակետում առաջարկում ենք «3-րդ կետում» բառերից հետո նշել ««Ծառայողի» բառից հետո և» բառերը.



	Ընդունվել է


	3. նախագծի հավելվածում առկա են շտկման կարիք ունեցող մի շարք խմբագրական բնույթի վրիպակներ, օրինակ՝ 32-րդ կետի 4-րդ ենթակետում, 47-րդ կետի 3-րդ և 4-րդ ենթակետերում «զինվորական» բառի փոխարեն առաջարկում ենք նշել «ոստիկանական» բառը.
	Ընդունվել է

	4. նախագծի հավելվածի 17-րդ կետով սահմանվում է հասակը 155 սմ-ից ցածր չլինելու կամ քաշը 47 կգ-ից պակաս չլինելու պահանջ: Գործող կարգով սահմանված է պահանջ 157 սմ-ից կամ 45 կգ-ից ոչ պակաս տվյալներ ունենալու պահանջ: Պարզ չէ, արդյոք հնարավոր են դեպքեր, երբ ծառայողը ընդունվել է 46 կգ քաշով, և հիմա փաստացի ստացվելու է, որ նա չի համապատասխանելու սահմանվող պահանջին.
	Ընդունվել է

	5. լրացուցիչ հիմնավորման կարիք ունի հավելվածը նոր խմբագրությամբ շարադրելը՝ հաշվի առնելով այն, որ հիմնավորմամբ նշված է 2 փոփոխության անհրաժեշտություն:
	Ընդունվել է


ՀՀ ներքին գործերի նախարարություն
